
QURILISH KORXONALARI FAOLIYAT 
SAMARADORLIGINI BAHOLASH 
INSTRUMENTLARI

Yahyoyev To‘lqin Ismatulla o‘g‘li
Samarqand iqtisodiyot va servis instituti
Iqtisodiy tahlil va statistika kafedrasi dotsenti v.b., PhD.

Annotatsiya. Ushbu maqolada qurilish korxonalari faoliyati samaradorligini baholash instrumentlari va ularning amaliy 
qo‘llanish xususiyatlari tahlil qilingan. Xususan, moliyaviy va nomoliyaviy ko‘rsatkichlar, rentabellik, xarajatlar tahlili, 
loyiha samaradorligi hamda KPI tizimi asosida baholash usullari yoritilgan. Shuningdek, boshqaruv tahlili va strategik 
boshqaruv yondashuvlari asosida qurilish korxonalarida samaradorlikni kompleks baholashning ahamiyati asoslab 
berilgan. Tadqiqot natijasida zamonaviy baholash instrumentlarini joriy etish korxonalarning raqobatbardoshligini oshirish 
va resurslardan samarali foydalanishni ta’minlashda muhim omil ekanligi aniqlangan.

Kalit so‘zlar: samaradorlik, qurilish korxonalari, baholash instrumentlari, KPI, rentabellik, xarajatlar tahlili, loyiha 
samaradorligi, boshqaruv tahlili.

Abstract. This article examines the instruments used to assess the performance efficiency of construction enterprises and 
their practical application features. It analyzes financial and non-financial indicators, profitability, cost analysis, project 
efficiency, and KPI-based evaluation methods. Special attention is given to a comprehensive assessment approach 
based on management analysis and strategic management frameworks. The study concludes that the implementation of 
modern evaluation instruments enhances the competitiveness of enterprises and ensures the efficient use of resources.

Keywords: efficiency, construction enterprises, evaluation instruments, KPI, profitability, cost analysis, project efficiency, 
management analysis.

Аннотация. В статье анализируются инструменты оценки эффективности деятельности строительных 
предприятий и особенности их практического применения. Рассматриваются финансовые и нефинансовые 
показатели, рентабельность, анализ затрат, эффективность проектов, а также методы оценки на основе системы 
KPI. Особое внимание уделено комплексному подходу к оценке эффективности с использованием инструментов 
управленческого анализа и стратегического управления. В результате исследования установлено, что 
внедрение современных инструментов оценки способствует повышению конкурентоспособности предприятий и 
эффективному использованию ресурсов.

Ключевые слова: эффективность, строительные предприятия, инструменты оценки, KPI, рентабельность, анализ 
затрат, эффективность проектов, управленческий анализ.

K I R I S H
Qurilish faoliyati mamlakat ijtimoiy-iqtisodiy hayotida muhim o‘rin tutadi, chunki u iqtisodiyotning asosiy 

tarmoqlaridan biri sifatida infratuzilmani shakllantirish va rivojlantirishga xizmat qiladi. Qurilish orqali uy-joylar, 
sanoat korxonalari, transport yo‘llari, ijtimoiy soha obyektlari (maktablar, shifoxonalar, madaniyat markazlari) 
barpo etiladi, bu esa aholi turmush darajasini oshirishga bevosita ta’sir ko‘rsatadi. Shu bilan birga, qurilish 
sohasi ko‘plab ish o‘rinlarini yaratib, bandlikni ta’minlaydi va aholining daromadlarini oshirishga yordam beradi. 
U boshqa tarmoqlar, jumladan, sanoat, transport, savdo va xizmat ko‘rsatish sohalari bilan uzviy bog‘liq bo‘lib, 



M U H A N D I S L I K  VA  I Q T I S O D I Y O T

297

2026-yil, aprel.  № 4-son

ularning rivojlanishini rag‘batlantiradi. Qurilish faoliyatining kengayishi investitsiyalar oqimini ko‘paytiradi, 
hududlarning kompleks rivojlanishini ta’minlaydi hamda mamlakatning umumiy iqtisodiy o‘sish sur’atlariga 
ijobiy ta’sir ko‘rsatadi. Natijada, qurilish sohasi nafaqat iqtisodiy, balki ijtimoiy barqarorlikni mustahkamlashda 
ham muhim omil hisoblanadi.

Qurilish korxonalarining moliyaviy hamda moddiy-texnik holatini baholash zarurati ularning barqaror faoliyat 
yuritishini ta’minlash, resurslardan samarali foydalanish va bozor sharoitida raqobatbardoshligini oshirish bilan 
bevosita bog‘liqdir. Moliyaviy holatni baholash orqali korxonaning to‘lovga qobiliyati, rentabelligi, moliyaviy 
barqarorligi hamda investitsion jozibadorligi aniqlanadi, bu esa o‘z vaqtida asosli boshqaruv qarorlarini qabul 
qilish imkonini beradi. Shu bilan birga, moddiy-texnik holatni tahlil qilish qurilish texnikasi, asbob-uskunalar, 
ishlab chiqarish bazasi va infratuzilmaning qanchalik zamonaviy hamda samarali ekanligini ko‘rsatadi. Bu esa 
ish unumdorligini oshirish, qurilish muddatlarini qisqartirish va xarajatlarni optimallashtirishga xizmat qiladi. 
Natijada, har ikki yo‘nalishni kompleks baholash korxonaning umumiy rivojlanish strategiyasini ishlab chiqish, 
risklarni kamaytirish va uzoq muddatli iqtisodiy samaradorlikni ta’minlashda muhim ahamiyat kasb etadi.

M A V Z U G A  O I D  A D A B I Y O T L A R  S H A R H I
Qurilish korxonalari faoliyati samaradorligini baholashda boshqaruv tahlilining zarurati masalasi iqtisodiy 

adabiyotlarda keng yoritilgan bo‘lib, u turli nazariy yondashuvlar va amaliy tadqiqotlar orqali o‘rganilgan. Ushbu 
yo‘nalishda olib borilgan ilmiy izlanishlar boshqaruv tahlilining korxona faoliyatini baholash va samaradorligini 
oshirishdagi muhim vosita ekanligini tasdiqlaydi.

Ushbu mavzu bo‘yicha mahalliy va xorijiy adabiyot manbalari tahlili shuni ko‘rsatadiki, qurilish sohasida 
fundamental tadqiqotlar qatorida I.S. Stepanova [1], Arens E.A. [2], D.J.K. Lobbek [3], Serov V.M. [4], Gurkov 
I.B. [5] kabi xorijiy olimlar, shuningdek, M.K. Pardayev [6], N.T. Tuxliyev [7], O.M. Pardayev [8], M. Miraxmedov, 
A.A. Eshtayev, K.B. Urazov kabi mahalliy iqtisodchi olimlar tomonidan ushbu yo‘nalishda turli ilmiy tadqiqot 
ishlari olib borilgan.

Ilmiy manbalarda boshqaruv tahlili korxona ichki resurslaridan samarali foydalanish, xarajatlarni 
optimallashtirish va boshqaruv qarorlarini asoslashga xizmat qiluvchi tizimli tahlil sifatida talqin etiladi. 
Klassik iqtisodiy nazariyada boshqaruv tahlili moliyaviy tahlildan farqli ravishda ichki boshqaruv ehtiyojlariga 
yo‘naltirilgan bo‘lib, u operatsion jarayonlarni chuqurroq o‘rganishga imkon beradi.

Zamonaviy ilmiy tadqiqotlarda boshqaruv tahlilining rivojlanishi strategik boshqaruv konsepsiyalari bilan 
uzviy bog‘liq holda ko‘rib chiqiladi. Xususan, korxona samaradorligini baholashda KPI (Key Performance 
Indicators), balanslashgan ko‘rsatkichlar tizimi (Balanced Scorecard), hamda xarajatlar tahlili kabi yondashuvlar 
keng qo‘llaniladi. Ushbu yondashuvlar yordamida nafaqat moliyaviy natijalar, balki mijozlar ehtiyojini qondirish 
darajasi, ichki jarayonlar samaradorligi va innovatsion rivojlanish ko‘rsatkichlari ham baholanadi.

T A D Q I Q O T  M E T O D O L O G I YA S I
Ilmiy-tadqiqot ishida statistik va iqtisodiy tahlil usullari, tahlil va sintez, mavhumiy-mantiqiy tahlil, shuningdek, 

tanlovli kuzatuv, sotsiologik so‘rov, SWOT-tahlil hamda qiyosiy tahlil usullaridan foydalanilgan.

T A H L I L  V A  N A T I J A L A R
Bugungi kunda mamlakatimizda qurilish korxonalari reytingi Qurilish vazirligi tomonidan ishlab chiqilgan 

kategoriyalar asosida reyting.mc.uz sayti orqali baholanib kelinmoqda. Ushbu kategoriyalar qurilish 
korxonalarining mamlakatimizdagi o‘rni, boshqa qurilish korxonalari bilan raqobatlasha olish darajasi, 
tenderlarda qatnashish jarayonida muvaffaqiyatga erishish imkoniyatlari hamda qaysi darajadagi qurilish 
obyektlarini barpo etish imkoniyatlarini aniqlashga xizmat qiladi (1-rasm).

1-rasm. Qurilish korxonalarini baholash kategoriyalari

Qurilish korxonalari ushbu kategoriyalar bo‘yicha baholanishi natijasida to‘rtta guruhga ajratiladi (1-jadval).

1-jadval. Qurilish korxonalari baholanishi natijasida to‘rtta guruhga ajratilishi
Ishonchlilik toifasi Reyting bahosi Ishonchlilik darajasi % dan % gacha

А
ААА 1-yuqori daraja 85 100
АА 2-yuqori daraja 75 85
А 3-yuqori daraja 65 75

B
ВВВ 1-o‘rta daraja 55 65
ВВ 2-o‘rta daraja 40 55
В 3-o‘rta daraja 35 40

C
ССС 1- qoniqarli daraja 30 35
СС 2- qoniqarli daraja 25 30
С 3- qoniqarli daraja 20 25

D
DDD 1- quyi daraja 7 20
DD 2- quyi daraja 5 7
D 3- quyi daraja 0 5

Endilikda qurilish korxonalari o‘zining darajalarini o‘zgarishini ushbu kategoriyalar orqali yaratilgan sayt 
bo‘yicha kuzatib borishlari hamda o‘z faoliyatini yaxshilash yo‘llari bo‘yicha boshqaruv qarorlarini qabul qilishlari 
mumkin. Bugungi qurilish «Shaffof qurilish» milliy axborot tizimida amalga oshirilayotgan tenderlarida quyidagi 
tashkilotlar tomonidan qurilish korxonalari quyidagicha baholanmoqda.

Ushbu baholashlar o‘rganib chiqilganda qurilish korxonalarining moliyaviy-iqtisodiy salohiyatini belgilab 
beruvchi yagona tahliliy ko‘rsatkich mavjudligi aniqlandi. Bu O‘zbekiston Respublikasi Vazirlar Mahkamasi 
huzuridagi Soliq qo‘mitasi tomonidan korxona aktivlarini aylanish koeffitsiyenti hisoblanadi.

2-jadval. O‘zbekiston Respublikasi qurilish va uy-joy kommunal xo‘jalik vazirligi tomonidan amalga oshiriladigan 
tenderlar baholash mexanizmi

Ko‘rsatkichlar nomi Maksimal ball

O‘zbekiston Respublikasi Bandlik va mehnat munosabatlari vazirligi
Baxtsiz hodisalar 1.0
Tegishli mutaxassislik bo‘yicha oliy ma’lumotga ega bo‘lgan muhandis-texnik xodimlar 
soni (mutaxassisliklar kodi bo‘yicha) 10.0

Tashkilot rahbarining qurilish sohasida mutaxassislik bo‘yicha oliy ma’lumotga egaligi 
(mutaxassisliklar kodi bo‘yicha) 3.0

O‘zbekiston Respublikasi Ichki ishlar vazirligi Jamoat xavfsizligi departamenti Yo‘l harakati xavfsizligi xizmati
Avtomikser 3.0
Avtoko‘targich, gidroko‘targich 1.0
Avtokran (balonda yuradigan) 5.0
Og‘ir yuk tashiydigan treyler 1.0
Yuk avtomashinasi 5.0
O‘zbekiston texnik jihatdan tartibga solish agentligi
Xalqaro ISO 14001 sertifikatiga egaligi (certificate_ISO_14001) 1.3
Xalqaro ISO 9001 sertifikatiga egaligi (certificate_ISO_9001) 1.4
Xalqaro ISO 45001 sertifikatiga egaligi (certificate_ISO_45001) 1.3
O‘zbekiston Respublikasi Vazirlar Mahkamasi huzuridagi Soliq qo‘mitasi
Oxirgi yillik ketma-ket o‘n ikki oy davomida korxonalar tomonidan jismoniy shaxslarga 
to‘langan yillik daromad solig‘i summasi (moliya yili yakuni bo‘yicha) 10.0

Foyda solig‘i to‘lagunga qadar foydaga egaligi (yillik) 3.0
Xodimlarning o‘rtacha ish haqi (so‘rov yuborilgandan keyin yillik oxirgi 12 oy uchun) 2.0
Hisoblangan qo‘shilgan qiymat solig‘i miqdori (QQS) 3.0

Realizatsiya qilishdan tushgan sof tushum (oxirgi 3 yilda topshirilgan hisobotlardagi 
еng yaxshi ko‘rsatkich) 7.0

Tashkilot tashkil topgan yili 5.0
Aktivlar rentabelligi koeffitsiyenti 4.0
Ishlaydigan xodimlar soni va ular bo‘yicha yillik oxirgi ketma-ket 12 oyda hisoblangan 
daromad solig‘i (moliya yili yakuni bo‘yicha) 10.0

O‘zbekiston Respublikasi sanoat xavfsizligi davlat qo‘mitasi
Avtokran (temir zanjirda yuradigan) 2.0
Minorali kran 4.0
O‘zbekiston Respublikasi Vazirlar Mahkamasi huzuridagi Agrosanoat majmui ustidan nazorat qilish 
inspeksiyasi
Buldozer 3.0
Katok 2.0
Ekskavator 5.0
Frontal pogruzchik 3.0
Ko‘chma statsionar beton qorgich 1.0

X U L O S A  V A  T A K L I F L A R
Qurilish korxonalarining o‘ziga xos xususiyatlarini (kapital sig‘imdorlik, uzoq muddatli loyihalar, yuqori risk 

darajasi, mavsumiylik va texnik resurslarga bog‘liqlik) hisobga olgan holda ularning reytingini yaxshilash uchun 
quyidagi chora-tadbirlarni amalga oshirish lozim:

Birinchidan, moliyaviy barqarorlikni mustahkamlash - daromad va xarajatlarni samarali boshqarish, 
qarzdorlikni kamaytirish va likvidlikni oshirish lozim.

Ikkinchidan, zamonaviy texnika va texnologiyalarni joriy etish - innovatsion qurilish usullari va energiya 
tejamkor texnologiyalardan foydalanish darajasini oshirish lozim.

Uchinchidan, loyihalarni boshqarish tizimini takomillashtirish - muddat, sifat va xarajatlarni aniq rejalashtirish 
hamda nazorat qilishni kuchaytirish kerak. 

To’rtinchidan, kadrlar salohiyatini oshirish - malakali mutaxassislarni jalb qilish va xodimlarni muntazam 
o‘qitishni yo’lga qo’yish lozim. 

Ushbu chora-tadbirlar qurilish korxonalarining samaradorligini oshirib, ularning reytingi va 
raqobatbardoshligini sezilarli darajada yaxshilashga xizmat qiladi. Xulosa qilib aytganda, boshqaruv tahlilini 
samarali tashkil etish qurilish korxonalarining iqtisodiy samaradorligini oshirish, resurslardan oqilona foydalanish 
va uzoq muddatli barqaror rivojlanishini ta’minlashda muhim omil bo‘lib xizmat qiladi.

